
 Tuaj ntawm tus kws pab saib xyuas neeg muaj mob hauv tsev kawm ntawv: Tej uas 

hais kom nco qab ntsoov txog nyob rau thaum pib ntawm lub xyoo kawm ntawv  
 

Nyob zoo thiab zoo siab txais tos txhua tus tuaj mus kawm ntawv 

rau thaum lub xyoo kawm ntawv xyoo 2026-2027! Peb zoo siab heev 

thiab muaj siab heev uas tau pom nej txhua tus  cov menyuam 

kawm ntawv rov qab tuaj mus kawm ntawv thiab peb npaj siab tos 

yuav ua hauj lwm nrog lawv. Qhov yuav pab ua kom peb paub meej 

hais tias peb muaj cov ntaub ntawv txog tus menyuam kawm ntawv 

kom yog raws li lub sijhawm tam sim nov qhov nws muaj uas yog 

hais txog cov menyuam uas muaj mob, thov nco qab ntsoov teb rau 

daim ntawv qhia txog tej yam tshiab ntxiv txog tus menyuam kev 

muaj mob muaj nkeeg yuav npaj ua li cas rau tus menyuam kawm 

ntawv mus teb tau rau daim ntawv nyob rau  ntawm nov. Thov 

muab cov ntaub ntawv nov teb kom tiav thiab muab xa rov qab mus rau koj tus menyuam kawm 

ntawv lub tsev kawm ntawv lub hoob kas.  

Ib yam tshuaj noj tshuaj siv twg yog yuav kom muab khaws cia nyob rau hauv tsev kawm ntawv  

yuav tsum muaj dua ib daim ntawv teb dua tshiab Daim ntawv muab tshuaj rau noj rau siv nyob rau 

hauv tsev kawm ntawv yuav tsum teb kom tiav txhua xyoo muaj kawm ntawv. Thov nco qab ntsoov, 

yog hais tias koj tus menyuam kawm ntawv muaj ib qho kev npaj rau nws qhov kev noj qab nyob zoo 

uas yog teev cov npe tshuaj noj tshuaj siv thiab noj npaum li cas siv npaum li cas ces koj tsis tas yuav 

tau teb rau daim ntawv muaj tshuaj rau siv muab tshuaj rau noj. Txhua yam tshuaj yuav tsum yog cia 

nyob rau hauv lub kav tshuaj los yog lub plhaub tshuaj uas muab los ntawm lub khw muag tshuaj los 

muaj tus menyuam kawm ntawv lub npe thiab cov lus qhia hais tias siv los yog noj ntau npaum li cas 

nyob rau ntawm lub kav los yog lub plhaub tshuaj ntawd. Yog hais tias koj tus menyuam kawm ntawv 

kawm nyob rau qib middle los yog qib  high school thiab koj xav kom nws tau siv thaib tau noj cov 

tshuaj uas npaj cia rau nws nyob rau hauv tsev kawm ntawv ces koj yuav tsum tau muab kev tso cai 

rau nws noj los yog siv cov tshuaj ntawd. Thov tiv tauj mus rau koj tus menyuam kawm ntawv lub 

tsev kawm ntawv kom paub ntau dua ntxiv.   

Raws li lub xeev Wisconsin txoj cai, txhua tus menyuam kawm ntawv yuav tsum xav tshuaj tiv 

thaiv kab mob kom txwm kom txaus los yog muaj ib daim ntawv xee npe tag rau lawm Daim ntawv 

hais txog kev xav tshuaj los yog tsis tau xav tshuaj  muaj nyob rau hauv tsev kawm ntawv lawm. Yog 

xav paub xav pom qhov uas tam sim nov lub xeev sam fwm kom yuav tsum muaj  ces mus saib rau 

ntawm tsab ntawv  ntawm nov yog tuaj ntawm tsoom fwv saib rau tej kev pab rau kev ua kom ntsib 

kev noj qab nyob zoo Department of Health Services. Yog hais tias koj tus menyuam tseem tsis tau 

xav cov tshuaj uas tsim nyog nws yuav tsum tau xav tiv thaiv kab mob, thov teem sijhawm mus ntsib 

koj tus kws kho mob  los yog teem mus ntsib cov kws kho mob nyob rau ntawm City of Appleton 

Health Department/Outagamie County Health Department. Tej uas hais ntxiv txog kev xav tshuaj tiv 

thaiv kab mob yuav tsum tau xav tshuaj  kuj mus qhib saib tau nyob rau ntawm nov. Yog hais tias koj 

muaj lus nug thov tiv tauj mus rau koj tus menyuam lub tsev kawm ntawv tus kws saib xyuas neeg 

muaj mob muaj nkeeg nyob rau hauv tsev kawm ntawv. 

Thaum kawg nov, txhua hnub uas koj tus menyuam tuaj mus kawm ntawv yog ib qho tseem 

ceeb heev! Yog hais tias ib tug menyuam kawm ntawv twg qhaj ntawv txog 10 hnub tauj ib xyoos 

nyob rau hauv nws lub neej kawm ntawv ces muab sib ntxiv los ua ke ces yog 140 hnub … ces yuav 

luag yog qhaj ntawv ib xyoos ntawm nws qhov kev kawm ntawv. Raws li kev tshawb fawb thiab tej 

uas ib txwm paub thiab pom qhia tau rau peb paub hais tias cov menyuam kawm ntawv uas pheej 

muaj qhov qhaj ntawv ces yog cov uas muaj kev cov nyom rau kev kawm ntau dua yuav poob kev 

kawm ntawv ntau dua. Yog thaum twg qhaj ntawv ces muab cov ntaub ntawv uas coj los ua tom tsev 

ua kom tiav ces yuav pab tau ntau heev, tab sis yog plam tsis tau txais txoj kev kawm nyob rau hauv 

chav kawm ntawv  ces yuav ua tsis tau li cas kom tau cov kev kawm uas tau plam lawm. Yog hais tias 

koj muaj kev txhawj xeeb txog qhov yuav xa koj tus menyuam tuaj mus kawm ntawv los yog muaj lus 

nug hais txog saib thaum twg thiaj li yog lub sijhawm uas yuav tsum cia koj tus menyuam nyob hauv 

tsev tsis mus kawm ntawv, thov tiv tauj mus rau koj tus menyuam kawm ntawv lub tsev kawm ntawv 

nrog tsev kawm ntawv sib tham. 

 

Ua tsaug thiab thov ua kom lub xyoo nov yog ib lub xyoo zoo heev! 

Tsev kawm ntawv AASD cov kws pab saib xyuas neeg muaj mob  

